
 

 
 

 

VENDIM 

 

Data e miratimit: 13 mars 2014 

 

Lënda nr.  41/09 

 

R. A. 

 

kundër 

 

UNMIK-ut  

 

Paneli Këshillëdhënës për të Drejtat e Njeriut, më 13 mars 2014, 

me pjesëmarrjen e këtyre anëtarëve: 

 

Marek Nowicki, kryesues 

Christine Chinkin 

Françoise Tulkens 

 

Të ndihmuar nga 

 

Andrey Antonov, zyrtar ekzekutiv  

 

Pasi shqyrtoi kërkesën për rishikimin e vendimit të datës 6 qershor 2013, e paraqitur në pajtim 

me rregullën 46 të Rregullores së punës, 

 

Pas shqyrtimit të vëmendshëm, duke përfshirë edhe shqyrtimin përmes mjeteve elektronike, 

në pajtim me rregullën 13 § 2 të Rregullores së punës, paraqet gjetjet dhe rekomandimet si në 

vijim: 

 

 

I. PROCEDURAT PARA PANELIT 

 

1. Ankesa është paraqitur më 27 mars 2009 dhe është regjistruar më 30 mars 2009.  

 

2. Më 21 gusht 2012, Paneli e shpalli ankesën të pranueshme. 

 

3. Më 13 dhjetor 2013, Paneli e paraqiti mendimin e tij, duke mos konstatuar asnjë shkelje të 

obligimit procedural të nenit 2 të Konventës Evropiane për të Drejtat e Njeriut. 

 

4. Ankuesi është informuar për mendimin përmes një letre të datës 29 janar 2014. 

5. Më 24 shkurt 2014, ankuesi e informoi Panelin për mospajtimin e tij me mendimin dhe 

shprehu dëshirën që të kërkojë rishikimin e tij. 

 

6. Ditën tjetër, sekretariati i Panelit i ofroi ankuesit sqarim për rregullën 46 të Rregullores së 

punës, që ka të bëjë me kërkesat për rishikim të një vendimi apo një mendimi. 

 

7. Më 28 shkurt 2014, Paneli e pranoi kërkesën e ankuesit për rishikim të mendimit për 

bazueshmërinë e ankesës së tij. 

 

8. Më 4 mars 2014, ankuesi i paraqiti Panelit dokumente shtesë në mbështetje të kërkesës së 

tij për rishikim. 

 

 

II.  FAKTET 

 

9. Paneli i referohet mendimit të tij të 13 dhjetorit të vitit 2013, për një përshkrim të fakteve 

relevante (§§ 21-45). Rasti ka të bëjë me dështimin e pretenduar të UNMIK-ut që të hetojë 

si duhet vdekjen e nipit të ankuesit. 

 

 

III. SHQYRTIMI I KËRKESËS PËR RISHIKIM 

 

10. Sipas rregullës 46 § 1 të Rregullores së punës së PKDNJ-së, “një palë mundet, në rast të 

zbulimit të një fakti, i cili sipas natyrës së tij mund të ketë ndikim vendimtar dhe i cili, kur 

vendimi apo mendimi është dhënë, ka qenë i panjohur për Panelin dhe nuk ka mundur me 

arsye të jetë i njohur për atë palë, të kërkojë nga Paneli... që të rishikojë vendimin apo 

mendimin”. 

 

11. Në kërkesën për rishikim, ankuesi konteston mendimin mbi bazueshmërinë duke u bazuar 

në “gjetjet jo të plota dhe të gabuara të fakteve” dhe “aplikimin e gabuar të së drejtës 

materiale”. Ai sqaron se vlerësimet dhe përfundimet e Panelit në lidhje me disa veprime të 

autoriteteve hetimore të Kosovës ishin të pasakta, dhe shton se ai ka pritur nga Paneli të 

ndërmarrë veprime shtesë në këtë drejtim. 

 

12. Paneli thekson se një kërkesë për rishikim nuk është e barasvlershme me një ankesë. Sipas 

rregullës 46 § 1 të Rregullores së punës, një rishikim lejohet në rrethana shumë të 

kufizuara, në mënyrë specifike ku një palë në një ankesë zbulon një fakt i cili mundet, 

sipas natyrës së tij, të ketë pasur një ndikim vendimtar, dhe i cili ka qenë i panjohur për 

Panelin dhe nuk ka mundur me arsye të jetë i njohur për atë palë në kohën kur vendimi 

është dhënë. Këtu, ankuesi nuk i referohet ndonjë fakti të ri vendimtar dhe influencues që 

ka qenë i panjohur për Panelin në momentin e marrjes së vendimit nga ana e tij dhe i cili, 

për më tepër, nuk ka mundur me arsye të jetë i njohur nga ankuesi.  

 

13. Prandaj, ankuesi nuk dëshmon se kjo kërkesë i plotëson kushtet e përcaktuara në rregullën 

46 § 1 të Rregullores së punës (shih Paneli Këshillëdhënës për të Drejtat e Njeriut, 

Patrnogiq, nr. 294/09, vendimi për kërkesën për rishikim, 12 maj 2011).  

 

14. Prandaj, Paneli konstaton se nuk ka asnjë arsye për të rishikuar vendimin e tij të 13 

dhjetorit të vitit 2013. 

 

 

 

 



3 
 

PËR KËTO ARSYE, 

 

Paneli, unanimisht, 

 

HEDH POSHTË KËRKESËN PËR RISHIKIM. 

 

 

 

 

 

 

 

Andrey Antonov       Marek Nowicki 

Zyrtar ekzekutiv        Kryesues 


